Ұстаз жайында...

Біздің бір - бірімізбен толығырақ танысып, білісуімізге себепші тіл мейрамы қарсаңында өткен ашық кураторлық сабақ еді. Ол кісінің мейірімділігін сол уақытта байқадық. Ұстаз екінші анамыз дегеннің дәлелі сол уақыттарда көрініс тапқан еді. Өз студенттерін бірден бауырына басты, біз де жатсынбай үйренісіп кеттік. Студенттік өмірдің қызу тіршілігі осылай басталып кетті. ҚазҰУ-нің есігін ашқан сәтте осындай керемет жан бізді қарсы алды. Осындай керемет сезімде отырғанда өлең жазбайтын адам ақын болып, шын көңілден шыққан ойлары тек сөзбен ғана емес өлеңмен өз жалғасын тауып жатады емес пе. Ендеше менің де сол ұстазға арнаған бір- екі шумақ өлеңім:
Ұстаз жайлы сөз қозғадым бұл күнде,

Барлық жағдай кездеседі өмірде.

Ұстаз күні жақындады қарасаң,

Құттықтаймын барлығын мен бүгінде.

Ерекше атап қосайын мен жырыма,
Іште жатқан ашылды көп сырымда.

Жайдары жүз, ақ көңілмен қарсы алған,

Шексіз алғыс ұстазыма шынында.

      Қазақ халқы кез-келген жағдайды жақсылыққа жорып отырған, басы қатты болса, аяғы тәтті болар деп өз көңілдерін көтеріп, бойларына осылай күш қуат жинаған. Айтпағым біздің студенттік алғашқы баспалдағымыз сәтімен болуда. Лайым солай болғай. Осының барлығына ең алдымен себепші болып отырған, ол куратор-эдвайзеріміз, яғни, «Физика» мамандығының 101-ші топ куратор-эдвайзері, біздің сүйікті ұстазымыз - Фарида Бексұлтанқызы Белисароваға өз алғысымызды білдіреміз және мейрамымен шын жүректен құттықтай келе отбасына бақыт, денсаулық, жұмысына табыс тілеймін. Барша ұстаздар қауымын  мейрамдарымен шын жүректен құттықтаймын!

